
GOUVÈNÈ CUOMO SELEBRE 25yèm ANIVÈSÈ LWA SOU AMERIKEN KI GEN 

ANDIKAP 
 

Aktivite nan Lwès Capitol Park nan Albany Komemore Lansman lejislasyon, 
onore defansè yo toupatou nan Eta 

 
Gouvènè Andrew M. Cuomo jodi te onore 25yèm Anivèsè Lwa sou Ameriken ki gen 
Andikap yo– premye lwa konpreyansiv nan mond lan ki garanti dwa egal moun ki gen 
andikap yo. Jodia, yo te òganize yon selebrasyon piblik nan Lwès Capitol Park nan 
Albany, New York, kote dirijan kap defann andikap yo te ebèje Nouyòkè yo ki soti 
toupatou nan eta kap prezante mizik andirèk pa bann Flame (tout manm li yo se moun 
ki gen andikap) ak mo enspirasyon moun ki afekte dirèkteman pa lwa istorik la.  
 
“Chak jou, plizyè milyon rezidan New York anmezi pou viv lib, soutni travay ki peye, ak 
pouswiv rèv yo pou pwoteksyon ak egalite ke Lwa sou Ameriken ki gen Andikap ofri,” 
Gouvènè Cuomo te deklare. “Veye nan aksesibilite bilding yo pou bay sipò enpòtan ak 
sèvis yo, e yo pa kapab souzestime enpak lwa sa a. Ansanm, nou dwe asire ke New 
York etann istwa long nou an sou inovasyon, egalite, ak enklizyon pou moun yo e jodia 
nap selebre angajman kontinyèl nou nan koz egalite pou tout moun.”  
 
Lwa sou Ameriken ki gen Andikap (ADA) te premye lwa konpreyansif nan mond lan ki 
garanti dwa egal moun ki gen andikap, entèdi diskriminasyon kont yo, ak ankouraje 
aksesibilite a travay, lekòl, transpòtasyon kominikasyon ak tout lòt plas piblik ak prive yo 
ki ouvè a piblik la. Gouvènè Cuomo te fè New York vini yon lidè nasyonal sou dwa 
andikap nan ankouraje règleman enpòtan ak inisyativ enkli Plan global Enplemantasyon 
Olmstead pou travay avèk moun ki gen andikap nan anviwonman ki pi entegre, Dekrè 
Egzekitif 136 sa ki te etabli Premye Inisyativ Travay New York pou ogmante opòtinite 
travay pou moun ki gen andikap, ak kreyasyon Sant Jistis pou Pwoteksyon Moun ki gen 
Bezwen Spesyal sa ki pwoteje sekirite ak dwa sivil Nouyòkè yo.   
 
Prezidan George H.W. Bush te siyen ADA nan dat 26 jiyè 1990. Pami ko-pwomotè yo 
toulède se te Senatè Etazini New York ak 26 manm nan Chanm Reprezantan Etazini ki 
soti New York. Depi pasaj li, gouvènman yo toupatou nan mond lan te adopte lwa ki 
garanti dwa ak aksè a moun yo ki gen andikap.  
 
Komisyonè pa Entèrim Biwo pou Moun ki gen Reta nan Devlopman ak Prezidan 

Konsèy Kowòdinasyon Anviwonman ki pi Entegre Kerry A. Delaney te deklare, “Pasaj 
ADA te chanje fason mond lan wè moun ki gen andikap ak pou chanje pou toutan lavi 
moun ki gen andikap yo, ba yo aksè egal nan tout domèn lavi a, soti nan travay a plezi. 
Manm yo nan ajans eta nan Konsèy Kowòdinasyon Anviwonman ki pi Entegre pral 
kontinye defann ak respekte dwa Nouyòkè yo ki gen andikap pou gen aksè a sèvis nan 
anviwonman apwopriye ki pi entegre pou bezwen ak sipò dwa moun ki andikape yo pou 
defann sèvis ak dwa egal.”  
 
Jim Weisman, Prezidan ak PDG Asosyasyon Vètebral United, ak youn nan prensipal 
negosyatè avèk manm Kongrè yo nan redaksyon ak sipò pasaj ADA e ki te prezan nan 
siyati l, te deklare, “Anvan ADA non-diskrimasyon te pasif. Absteni pou trete moun 
diferan akoz de ras, sèks, relijyon yo, elatriye., epi trete tout moun egal se te sa ki te 
nesesè pou garanti konfòmite ak konpòtman ki sosyalman kòrèk. ADA pat reyisi nan 
lwa – se pou fè akomodasyon rezonab– diskriminatwa ak ilegal.”  
 
Harvey Rosenthal, Direktè Egzekitif Sèvis Reyabilitasyon Sikyatrik Asosyasyon New 
York, te deklare, “Jodia reprezante yon lòt moman detèminan pou moun ki gen 
kondisyon sante mantal tankou mwen menm ak plizyè milyon Nouyòkè ak Ameriken 
nan peyi nou an. Pandan dènye 25 ane ki sot pase yo, kominote ak peyi nou an te soti 
lwen nan afime ak etann dwa antye tout kominote ki gen andikap pou diyite, respè, ak 
lavi konplè nan chwa kominote nou yo. Toujou, nou te ale sitèlman lwen pou adrese l 
epi mete fen nan diskriminasyon, difamasyon, seregasyon, kriminalizasyon ak lawont ak 
lapè ke anpil nan nou andire chak jou. Jodia nou make ki kote lwen nou te soti Gan nou 
make l kòm yon jou angajman pou redouble efò nou pou asire ke nou tout reyèlman gen 
posibilite pou pwofite patisipasyon konplè nan gwo sosyete kote nap viv la!” 
 
Depi li te adopte nan ane 1990, ADA te gen yon enpak pwofon sou lavi anpil Nouyòkè: 
 
“Tout bagay mwen fè, tout kote mwen ale, pa tap fèt san transpòtasyon aksesib e 
chanjman enpòtan ADA te fè pou nou tout ki gen yon andikap.” - Tony Philips 
 
“Mwen gen anpil sipò pou akomode bezwen mwen yo, ke Lwa sou Ameriken ki gen 
Andikap te rann posib. Mwen santi ADA amelyore lavi moun ki gen maladi mantal nan 
ouvè pòt ak bay sipò ki enpòtan.” – Jessica W. 
 
“Mwen te itilize ADA pou defann travay, aksè a aktivite espòtif nan estad ak arena, pou 
ale lekòl ak kolèj ak defann nan kominote a pou twotwa aksesib, limyè nan lari a, otèl 
ansanm avèk lòt etablisman yo. Pou mwen ADA te youn nan pati ki pi enpòtan nan lwa 
akote lwa sou Dwa Sivil nan Etazini ak toupatou nan mond lan.” – Chester Finn 
 
“Ranp yo nan Biwo lapòs la te fè li fasil pou m ale la. Espas pakin ke yo chwazi pou 
moun ki andikape te fè li pi fasil pou m ale kote-mwen ta mache yon kilomèt anvansa.’ 
Akote twotwa te fè li vin pi fasil ak ansekirite pou m itilize aparèy pou m mache.” - 
Robert Buchholz  
 
“Antanke yon anplwaye kap travay lontan nan Komisyon pou Moun ki Avèg nan Eta 

New York e antanke yon avèg Nouyòkè, mwen eksperimante enpak ADA chak jou. 
Pwofesyonèlman, ADA te pèmèt yo konsidere anplwaye yo egal avèk akomodasyon 
apwopriye yo.” - Don Horn 
 
“Anantake yon avèg Nouyòkè pèsonèlman, mwen ka temwaye chanjman spesifik yo 
kòm yon rezilta ADA ki te rann lavi mwen pi fasil epi ban m plis libète: Machin ATM yo 
aksesib pou m itilize avèk yon kask, elimine bezwen pou asistans yon zanmi ki wè oswa 
anplwaye labank; kèk ladan yo jwe fim e estasyon televizyon yo gen deskripsyon odyo; 
e mize yo ofri aksè a pwogram kote yon edikatè art dekri ekspozisyon art. Antanke yon 
rezidan Vil New York, itilizasyon ouvèti nan twotwa ak polis kouche nan kwen ri yo ak 
platfòm tren kap idantifye kwen platfòm ak siyal odyo pou pyeton yo fè li vin pi fasil pou 
m navige nan fason ki endepandan.” - Barbara Campbell 
 
Konsèy Kowòdinasyon Anviwonman ki pi Entegre, te etabli pa chapit 551 nan lwa 202, 
responsab pou asire ke Nouyòkè ki gen tout laj avèk reta nan devlopman fizik, 
entèlektyèl ak mantal resevwa swen ak sèvis nan anviwonman apwopriye ki pi entegre 
a bezwen endividyèl yo. Biwo pou Moun ki gen reta nan devlopman aktyèlman prezide 
l, Konsèy la kounye a konpoze de reprezantan ki soti nan plizyè ajans eta ak nèf 
reprezantan piblik ki nome. Anplis Biwo pou Moun ki gen Reta nan Devlopman, lòt 
Manm Konsèy Ajans NYS yo se: Biwo Sante Mantal, Depatman Sante, Biwo pou Moun 
ki Aje, Depatman Edikasyon, Biwo Sèvis Abi Sibstans ak Alkòl, Divizyon Lojman ak 
Renouvèlman Kominote, Depatman Transpòtasyon, Biwo Sèvis Timoun ak Fanmi, Biwo 
Asistans Tanporè ak Andikap ak Sant Jistis pou Pwoteksyon Moun ki gen Bezwen 
Spesyal. 
 
Pou jwenn plis temwayaj ak plis enfòmasyon sou ADA, vizite  
https://www.ny.gov/Olmstead 

